Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

___. __________ . 2016  թվականի N _____ - Ն

ԱԿՑԻԶԱՅԻՆ ՀԱՐԿՈՎ ՀԱՐԿՄԱՆ ԵՆԹԱԿԱ ՈՐՈՇ ԱՊՐԱՆՔՆԵՐԻ ԴՐՈՇՄԱՎՈՐՄԱՆ ՀԱՄԱՐ «2012» ԹՎԱԳՐՄԱՄԲ ԱԿՑԻԶԱՅԻՆ ԴՐՈՇՄԱՆԻՇԵՐԸ ԿԻՐԱՌՈՒԹՅՈՒՆԻՑ ՀԱՆԵԼՈՒ ԵՎ «2012» ԹՎԱԳՐՄԱՄԲ ԱԿՑԻԶԱՅԻՆ ԴՐՈՇՄԱՆԻՇԵՐՈՎ ԴՐՈՇՄԱՎՈՐՎԱԾ ԱՊՐԱՆՔՆԵՐԻ ԻՐԱՑՈՒՄՆ ԱՐԳԵԼԵԼՈՒ ՄԱՍԻՆ
Հիմք ընդունելով «Ակցիզային հարկի մասին» Հայաստանի Հանրապետության օրենքի 7-րդ հոդվածի 1-ին և 5-րդ մասերը` Հայաստանի Հանրապետության կառավարությունը որոշում է. 

1. 2016 թվականի հուլիսի 1-ից կիրառությունից հանել Հայաստանի Հանրապետություն ներմուծվող կամ Հայաստանի Հանրապետությունում արտադրվող` Ակցիզային հարկի մասին Հայաստանի Հանրապետության օրենքի 5-րդ հոդվածի 1-ին մասի աղյուսակում ներառված՝ դրոշմավորման ենթակա ապրանքների դրոշմավորման համար «2012» թվագրմամբ ակցիզային դրոշմանիշերը:

2. Սահմանել, որ Հայաստանի Հանրապետություն ներմուծված կամ Հայաստանի Հանրապետությունում արտադրված` «2012» թվագրմամբ ակցիզային դրոշմանիշերով դրոշմավորված արտադրանքի իրացումը թույլատրվում է մինչև 2018 թվականի հունվարի 1-ը:

3. Հայաստանի Հանրապետության կառավարությանն առընթեր պետական եկամուտների կոմիտեի նախագահին` մինչև 2016 թվականի հոկտեմբերի 1-ը հաստատել դրոշմավորման համար նախատեսված` հարկ վճարողներին չտրամադրված կամ հարկ վճարողների կողմից հարկային մարմին վերադարձված՝ չօգտագործված (այդ թվում՝ վնասված)՝ «2012» թվագրմամբ ակցիզային դրոշմանիշերի դուրսգրման ու ոչնչացման կարգը և ապահովել այդ աշխատանքների կատարումը:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հիմնավորում

ՀՀ կառավարության «Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
 «Ակցիզային հարկի մասին» Հայաստանի Հանրապետության օրենքի 7-րդ հոդվածի 5-րդ մասով սահմանված է, որ Հայաստանի Հանրապետության կառավարության կողմից լիազորված պետական կառավարման մարմնի սահմանած նմուշի դրոշմանիշերը կիրառության մեջ են դրվում և կիրառությունից հանվում Հայաստանի Հանրապետության կառավարության որոշմամբ:
2. Առաջարկվող կարգավորման բնույթը
Առաջարկվում է «2012» թվագրմամբ ակցիզային դրոշմանիշերը կիրառությունից հանելը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ԿԱ պետական եկամուտների կոմիտեի կողմից:
4. Ակնկալվող արդյունքը

Նախագծի ընդունման դեպքում «2012» թվագրմամբ ակցիզային դրոշմանիշերը կհանվեն կիրառությունից:

ՏԵՂԵԿԱՆՔ
«Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» Հայաստանի Հանրապետության կառավարության որոշման ընդունման կապակցությամբ պետության եկամուտների նվազեցման կամ ծախսերի ավելացման մասին
«Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» Հայաստանի Հանրապետության կառավարության որոշման ընդունմամբ պետության եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
«Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» Հայաստանի Հանրապետության կառավարության որոշման ուժի մեջ մտնելու առնչությամբ այլ իրավական ակտերի ընդունման կամ միջոցառումների իրականացման անհրաժեշտության բացակայության մասին
	
	Այլ իրավական ակտերում փոփոխությունների և/կամ լրացումների անհրաժեշտությունը

	1
	«Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման կամ միջոցառումների իրականացման անհրաժեշտություն չկա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)


ԱՄՓՈՓԱԹԵՐԹ

 «Ակցիզային հարկով հարկման ենթակա որոշ ապրանքների դրոշմավորման համար «2012» թվագրմամբ ակցիզային դրոշմանիշները կիրառությունից հանելու և «2012» թվագրմամբ ակցիզային դրոշմանիշներով դրոշմավորված ապրանքների իրացումն արգելելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ էկոնոմիկայի նախարարություն
02.03.2016թ. 
01/14.1.2/1475-16 
	Առաջարկություններ չկան
	
	

	2.
	ՀՀ արդարադատության նախարարություն
15.03.2016թ.

01/14/2828-16


	1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Մինչդեռ նախագծի 3-րդ կետի համաձայն՝ ՀՀ ֆինանսների նախարարին հանձնարարվում է մինչև 2016 թվականի հոկտեմբերի 1-ը հաստատել դրոշմավորման համար նախատեսված` չօգտագործված և (կամ) վնասված «2012» թվագրմամբ ակցիզային դրոշմանիշերի դուրսգրման ու ոչնչացման կարգը և ապահովել այդ աշխատանքների կատարումը: Ելնելով վերոգրյալից՝ գտնում ենք, որ նախագծի վերոնշյալ կետի դրույթները չեն համապատասխանում ՀՀ Սահմանադրության 6-րդ հոդվածի դրույթներին: Այդ առումով առաջարկում ենք դրոշմավորման համար նախատեսված` չօգտագործված և (կամ) վնասված «2012» թվագրմամբ ակցիզային դրոշմանիշերի դուրսգրման ու ոչնչացման կարգի վերաբերյալ դրույթները սահմանել ներկայացված ՀՀ կառավարության որոշման նախագծում:
2.Նախագիծն անհրաժեշտ է համապատասխանեցնել սույն եզրակացության 1-ին կետին:


	Չի ընդունվել
	ՀՀ արդարադա-տության նախարա-րության կողմից առաջարկվել է ՀՀ կառավարության որոշման նախագծի 3-րդ կետով  սահմանված` «2012» թվագրմամբ ակցի-զային դրոշմանիշերի դուրսգրման ու ոչնչացման կարգի վերաբերյալ դրույթ-ները սահմանել ներ-կայացված ՀՀ կառա-վարության որոշման նախագծում, քանի որ նախագծի վերոնշյալ կետի դրույթները չեն համապատասխանում ՀՀ Սահմանադրու-թյան 6-րդ հոդվածի դրույթներին:

Մյուս կողմից, «Ակցիզային հարկի մասին» ՀՀ օրենքի (այսուհետ՝ օրենք) 5-րդ հոդվածի համաձայն` ՀՀ կառավարությանը լիազորված է միայն 

լիազոր մարմնի սահմանած նմուշի դրոշմանիշերը կիրառության մեջ դնել  և կիրառությունից հանել: ՀՀ կառավարությանը ակցիզային դրոշմանիշերի դուրսգրման ու ոչնչացման կարգի ընդունման վերա-բերյալ օրենքով այլ լիազորություններ սահմանված չեն: 

Սույն առաջարկությունը հնարավոր կլինի ընդունել միայն օրենքում նշված կարգի սահմանման վերաբերյալ լրացում կատարելուց հետո:




